
ASNEMMER

Deg tazwara ad rreγ Tajemmilt i Mass QACIMI Zidine i

ibedden γef uxeddim n tkatut-a n tagara n turagt n useggas-a.

Ad iniγ Tanemmirt i Mass GJELLAOUI i yellan γef uqerru

n ugezdu n tutlayt d yidles amaziγ armi d-yewweḍ γer tizi n

w                        wass-a.

Ad d-iniγ tanemmirti i yiselmaden n ugezdu n a

tmaziɤt tseddawit n tubiret akken ma llan anda ma llan ,gar-asen:

…Atg. Mass: Rahal ; Irnaten ,Idir,Idrici,  Ladjal  d wiyaḍ

Ad iniγ tanemmirt i yinelmaden n ugezdu n tutlayt d yidles

Amaziγ s yiswiren-nsen merra.

TANEMMIRT-NWEN

ASNEMMER

Deg tazwara ad rreγ Tajemmilt i Mass QACIMI Zidine i

ABUDDU :
Ad buddeɤ axeddim-agi :

- I baba ɛzizen ssarameɤ ad ilin yiɤessan-is di  lǧennet.

-I ḥenna taɛzizt ssarameɤ teɤzi n leɛmer.

- I watmaten-iw akken ma llan :Ɛmar,Farid,Naser,Fahem,Ɛanṭar,Maḥmud ,

akked Ḥusam.

-I yesma Cahinaz,Cadiya.

-I temdukkal-iw Amel,Besma ,Malika d urgaz-is ,Fatiḥa,Haniya,Samiya.

FAHIMA



ABUDDU :

Ad buddeɤ axeddim-agi :

- I yimawlan-iw ɛzizen aladɤa baba iyi-fkan afus n lemɛawna si yal tama ,
s                         ssarameɤ-asen teɤzi n leɛmer  d tmeddurt igerzen.

-I wetma n tasa Wahiba , ssarameɤ-as ad taweḍ lebɤi n wul-is.

-I ɛmumi d teɛmumatin yal yiwen s yisem-is.

-I xwali d xwalti yal yiwen s yisem-is .

-I urgaz-iw d twacult-is mezzi meqqer.

-I lejdud-iw am wid yeddren am wid yemmuten.

-I temdukkal-iw :Fahima, Besma,Malika d urgaz-is,Fatiḥa,Haniya ;Samiya ,

Dunya , Nasima.

-I yimezdaɤ n temnaḍt n At-Leqsar sumata.

AMEL



ABUDDU :

Ad buddeɤ axeddim-agi :

-I baba d ḥenna ɛzizen imi d nitni i d taftilt i inewren abrid-iw,abeɛda baba

ssarameɤ ad iliɤ ssawḍeɤ ɤer lebɤi-s.

-I watmaten-iw s yiwen d tlawin-nsen.

-I yesma d yirgazen-nsent.

-I twacult n Boumekouez sumata, d twacult n Mencer .

-I temdukkal-iw :Fahima,Amel d urgaz-is,Malika d urgaz-is ,

Haniya ,Ɛiṭa,Cahra,Nadiya,Xadiǧa.

-I warrac imecɤṭaḥ n twacult-iw akken ma llan abeɛa Pita.

-I yal yiwen iyi-mudden afus n lemɛawna.

-I yimezdaɤ n Leqsar d Ɛin Bessam.

BESMA





Tazwart tamatut:

Tasekla tennulfa-d si zman aqbur seg wasmi yebda umdan yettxemmim ɣef

yiman-is d wayen  is-d yezzin .

Yal agdud neɣ aɣref deg umaḍal yesɛa iɣeblan d yisarmen d yiḥulfan  it-izedɣen

,ɣef waya ad d-naf si zik imdanen ttaɛraḍen  ad d-rren iɣeblan-nsen neɣ ayen iten-

iceɣben  di tsekla  d ayen yeǧǧan inagmayen am Y.Nacib  ad d-yini ay-a fell-

as :«Mebla ccek tasekla n uɣref  d nettat  i d allal n taywalt i igerzen  i yettaf uɣref

akken  ad d-yessenfali ɣef  tid it-yuɣen ama  d iɣeblan neɣ d ayen yeḥwaǧ »1

w.Tasekla tella si zman aqdim ,maca ur d-tiweḍ ara ɣer neɣ s shala ,si zman-nni ɣer

tallit n wass-a  tnnerna  s waṭas imi zik tella kan s timmawit  d ayen kan i yessenfalay

umdan seg yimi ɣer umeẓẓuɣ.

Ma nerra lwelha-nneɣ ɣer tsekla taɣerfant  ad tt-naf teṭṭef amkan  s tehri  deg

wannar  n usnulfu  udyiz aqbayli ɣef waya d d-naf aṭas  n yinagmayen

am C.L.Dujardin , J.Derive,M.A. Ḥaddadou, R .Basset, M.A.Salḥi d wiyaḍ i yerran

lwelha-nsen ɣer-s xedmen fell-as  tizrawin-nsen s telqayt.

Teskla tebḍa ɛlaḥsab tizrawin id-yellan fell-as ɣef kraḍ n leṣnaf ad d-nebder gar-

asen inan iwezlanen ideg  d-llan yinazn; ṣṣenf-agi yesɛa azal d ameqqran di tmetti

dɣa agdud amaziɣ yettuneḥsab seg yigduden iqburen abrid s tewseε di ssenf-agi n

tsekla timawit .

« Tigemmi is-d-ǧǧan leqrun ddan-d deg-s waṭas n yinzan akked lemɛun tasuta tettak-

iten  i tayeḍ armi i d-yiweḍ wass-a, cfawat n uɤref mazal ssexzanent amur d ameqqran

seg yinan-agi iqburen imi am waken  i d-yenna Y.Nacib:«Llan seg yimezdaɤ n

temnaḍt n leqbayel kra n yimdanen ad d-inin ayen iɛeddan d inzi melba ma ɤlin deg

tulsa neɤ deg usexleḍ»2.

Am yal axeddim abeεda win yellan deg unnar ,yesεa leεtab yeḥwağ  sber d

uxeddim ara yilin seg wul ,ara yessawḍen ɤer lɤella yelhan ɤer tagara , acu kan

ay-a ur d-yettili ara s shala ,akken qqaren “win yebɤan tamment iqerreb tizizwa”.

1 -Djellaoui,(M).Tiwsatin timensayin n tesrit taqbaylit,Ed.HCA.2007.
2 -Op.cit.p.37.



Anadi-agi deg unnar iwakken ad d-nawi neɤ ad d-negmer amud n yinzan ur d-

yelli ara  d ayen isehlen  imi ay-a yuɤal ɤer kra n yiεewwiqen i d-nmugger gar-

asen: -Temɤer d tewseε n temnaḍt n Leqṣar ay-a i d-yefkan ugur n abeddel seg

uxxam ɤer wayeḍ seg taddart ɤer tayeḍ akken ad nawed aḍ nesseqsi wid yessnen

abeεda wid yesεan cfawat  imi inzan mačči d menwala  iten-id-yettawin neɤ iten-

d-yeqqaren.

Ugur wis sin yella-d deg leɛwayed d wansayen n temnaḍt n leqbayel ; imi ur

beqqun ara ad mmezrnt twelliyin-nsen ɤer wayeḍ abeεda s iberraniyen, xas ula

ma d ayen yeεnan timussniwin.

Ma d ugur wis kraḍ yella-d deg uxemmem ttxemmimen n  medden ,imi ɤur-

sen agmar n yinzan abeεda imi n teqbaylit d adeggeε n lweqt ɤur-sen mačči d

tussna ; dɤa win iwumi nenna ma yesεa kra n cfawat ad yebdu ad yettadṣa.

Ma d ugul-agi aneggaru ara d-nebder ur iḥuza ara kan nekkenti deg unadi -

nteɤ maca iḥuza akk timnaḍin n leqbayel, iḥua akk idles d tutlayt n tmaziɤt imi

kecment-id tutlayin-agi tiberraniyin am tefransist,kecmen-d akk wallalen n la

technelogie d ayen i yeğğan idles, tutlayt, lεwayed d wansayen ad ruḥen ad d-

ggrin di cfawat

Tamnaḍt n Leqsar  d tamnaḍt am nettat am temnaḍin tiyaḍ n leqbayel, d tamerkantit

seg yal tama ladɤa ayen yeɤɛnan tasekla, ayen i yeǧǧan  aɤ-tettunefk tegnit wa

nessaweḍ ad nexdem leqdic-agi .Xas akken yella-d yakan leqdic ɤef temnaḍt-agi ama

deg wayen yeɛnan tasrit neɤ tamedyazt.

Maca ay-a akk ur aɤ-ḥbis ara ɤef uxeddim in nessaweḍ add-nawi xas ula ma

drus amud n yinzan ara ɤ-yessaw ḍen ad nkemmel anemεawan-nteɤ.

Axeddim-agi nebḍa-t ɤef kraḍ n yiḥricen ; aḥric amenzu d asisen n temnaḍt n At-

Leqsar, newwi-d fell-as isallen ama seg tama leɛwayed d wansayen d yidles neɤ seg

tama n umezruy.Ma d aḥric wis sin newwi-d awal ɤef yinzi sumata d tezrawin i d-

yellan fell-as s ɤur yimussnawen d yinagmayen .Ma d aḥric wis kraḍ d aḥric aneggaru

yella-d ɤef tesleḍt n wamud ama seg tama n yisental ama seg tama n tutlayt d talɤa.



TAMUKRIST :

Imi tamnadt n At-Leqsar d tin yellan d tanesbaɤurt d tamerkantit deg wannar n

tsekla timawit , tettwassen s tmedyazt I yeṭṭfen annar wessiɛen deg yidles n tmetti-

agi.Xas akken tesɛa agerruj-agi maca tettwaɛzel ur d-yelli ara fell-as waṭas n unadi

dɣa nxemmem ad d yili unadi-agi ilmend n wanect-a ayen iɣ yiwin ɣer « Yinzan »d

asentel iɣef ara d-nawi isallen.

Anadi-a yusa-d ilmend n ubeggen n wazal n yinzi di tmetti taqeṣriwt , d win

ibedden ɣef kra n yisteqsiyen.

Dacu i d inzi , d acu id tawuri-ines ,d acu-t wazal-is di  temnaḍt n At-Leqṣar ?

Ansi i d-yekka yinzi , d wacu-ten yisental i ɤef i d-yettawi, d wamek it-tettaddam

tmetti?

Aḥric Ӏ: Asisen n temnaḍt n At-Leqsar

Axeddim-agi-nteɤ yebḍa ɤef  kraḍ n yiḥricen, yal aḥric yella ɤef wacu i d-nemmesla

, dɤa deg uḥric-agi amenzu niwi-d awal ɤef  temnaḍt n ̏At-Leqṣar̋, tamnaḍt-agi yeddan s

waṭas deg umezruytesεa iẓuran ɤezzifen deg-s ayen itt-yeğğan ad tesεu azal ,ad tesεu

amkan wa ad tettuneḥsab seg temnaḍin  timeqqranin yemxallafen  n temdint n Tubiret.

Awal-agi i d-niwi ama ɤef wayen yeεnan amezruy-is ama ɤef yisallen niḍen :

tagrakalt-is ,liḥala n tmetti-ines , leεwayed dwansayen…atg.

AḥricӀ: Asisen n temnaḍt n At-Leqsar

1-Asisen n temnaḍt:

Taɤiwant n At-Leqṣar tezga-d deg unẓul n lwilaya n Tubiret,tebεed fell-as s wazal n

25KM ,tesεa azal n 14000n yimezdaɤ,tezzi-as-d Leṣnam,Beclul,Ԑjiba,Aḥnif seg tama n

ugafa ,ma seg tama n umalu ad naf Wad lbardi ,seg umalu n unẓul  dLhacimiya ,seg tama

n unẓul  ad naf Ḥarraza, ma seg usamar d Aḥnif.

Lεerc n At-Leqṣar yesεa aṭas n tudrin seg-sent :Taɤzut,Iɤẓer n ulɤum,Iɤil

Mḥella,Mlawa,Tiliwa,Talamin ,Weṭṭuf, Wlad Raced…atg

2-Amezruy-is:

« ̏At-Leqṣar̋ d yiwet  n temnaḍt  seg temnaḍin n Tubiret ,isem-is amezwaru ̏ACIRʺ

yefka-as-t yiwen n ugellid i yellan yettidir di Lemdiya.

Deg yimennuɤen yexdem (ṭraḍat) yedda-d armi d Msila asmi yufa akal-is d azeggaɤ

isemma-as ʺLYACIRʺ .Deg umecwar-is yiweḍ-d ɤer temnaḍt-agi  n At-Leqṣar yufa ula d

nettat akal-is d azeggaɤ dɤa yefka-as isem yemgarad ɤef yisem n Msila ,isemma-as

ACIR»1

Tamnaḍt-agi ma nuɤal ɤer tama n umezruy ad tt-naf tefka iẓuran deg-s, tella seg

tsuta yezrin ay-agi beggnent-id  yimezdaɤ-is, dɤa llan wid i d-yennan belli isem n At-

Leqṣar fkan-as-t uqbel anekcum n urumi1.

Isem-agi n Leqsar  yesɛa anamek  n sraya, acu kan llant-d waṭas n turdiwin ɤef

wayen yerzan isem-is , maca aɤbalu-ines iseḥḥan ur iban ara, ayen ara t-yeǧǧen ad

yeqqim d asteqsi.

1 -Berdous,(bb).Tamacahut n temnaḍt n At-Leqsar,Tubiret,2011-2012.

AḥricӀ : Asisen n temnaḍt n At-Leqsar

3-Seg tama tanmettit:

Taɤiwant n At-leqṣar , tezga-d deg yiwen n umkan yeεzel ɤef temdint , ɤef waya ad

naf imdanen i yettidiren deg-s ttmeslayen tantalaiwin tiyaḍ , tudert-nsen tewεer seg

talliyin-nni tiqburin , ɤur-sen  ifasen-nsen d allal  kan i ɤef  ttkalen  deg  uxeddim .

Maca deg talliyin  tineggura ad naf tudert-nsen  tennerna  si yal tama , maca  tizgi

mazal-tt  teṭṭef  azal-is  ama  zik ama  tura  adeεada  deg  ccetwa.

4- Ayen yeεnan  leεwayed  d  wansayen:

Leεwayed d wansayen ttuneḥsaben seg tmagit n tmettiyin , ssebganen-d  neɤ ttaken-

d  tugna igerzen  fell-asent , ɤef  waya ad  naf timetti n At leqsar ur  txulef  ara

timettiyin  tiyaḍ deg  wamect-a , tesεa  laεwayed -is  iɤef  ibed .

«Ad naf  seg  leεwayed-a  wid icudden ɤer  tfellaḥt  am tiwizi  yettilin  deg  lawan n

tmegra  d ulqaḍ n  uzmmur (tamnadṭ-a  tettwassen aṭas  s uzemmur d zzit igerzen) afus

deg ufus,sdukkulen d yiwen »2. Llant tiyaḍ s-way-s ttwasnen am yimensi n yennayer deg-

s ttbeddilent tlawin inyen n lkanun , ttbeddilent  tibijit (tasilt) ttawint-d tajdiḍt , deg-s d

aɤenssewwayent  sebεa n yisufar ad ilin d izegzawen akken ad magrent aseggas  n rbeḥ s

tizegzewt yettfalan i lxir ,llan wansayen niḍen cudden ɤer ddin ;asmi ara yili uɤurar

xxedmen timecreṭ akken ad tewwet lehwa (ageffur) taneggarut-a xxedmen-tt ula di

Lmulud, deg-s ttruḥun yimezdaɤ n temnaḍt-agi ad zurren lemqamat ttawin yid-sen lwaεda

akken ad ttuqeblent ddεawi-nsen.

Ansay-agi n tmecreḍt yemxallaf seg temnaḍt ɤer tayeḍ yal yiwen i wacu i t-

yessexdam.

Am  wakken d aɤen tettwassen tmeṭṭut taqesriwt s yideqqi d uzeṭṭa

2 -Op.cit.p.22

5- Ayen yeεnan idles:

Ma nmuqqel ɤer temnaḍt n Leqṣar seg tama n yidles ad naf d ayen icudden ɤer timawit

ad tt-naf d tamerkantit tettwassen s tqendurt-is (taqendurt n Leqṣar d ucembir d teḥmilt )

, lfeṭṭa tettmalsa akk ama ɤur tlemẓit neɤ ɤur tmeṭṭut tameqrant  abeεda di lfuruḥ .

Tamnaḍt-a tettwassen d aɤen s imedyazen n tallit n wass-a am LԐEMRI RABAḤ,

yexdem aṭas n tmedyazin d temsirin di Radyu ,SAԐDI QASI, ma d icennayen tettwassen

s SMAԐIL CAYEṬ, KAMAL CENNAN…atg.

6-Inzi daxel n tmetti taqesriwt :

Am tmettiyin akk , timetti taqesriwt tefka azal d ameqqran i yinzi ama d imeqqranen

(imɤaren d temɤarin)am d imeẓyanen  acu kan ineggura-agi ur ten-d-iwin ara nutni imi

ttuɤalen ɤer lejdud-nsen  yettuneḥsaben d aɤbalu i ɤer ara uɤalen yal tikelt.

Inzi mazalt ar tura acu kan yenqes neɤ ixuṣ usemres-is ɤef zik ,imi uqbel llant tlawin

ttemaεyarent  neɤ ttmeslayent yis-sen ; tin ur nessin ara ad ter ɤef tayeḍ ad tettwaḥqer di

taddart .

ɣer tagara ad d-nini belli tagnit tbeddel ,ibeddel yid-s lweqt , asemres n yinzi ixuṣ di

temnaḍt-a ttawin-ten-d kan yimɤaren, abeεda tura mi i d-banent tutlayin-agi tiberraniyin.

7-Tafelwit n yinalasen:

Isem Leεmer Aswir Liḥala

Lalla Ԑdidi 84n yiseggasen Ur teɤri ara D tafellaḥt

Jida Ԑdidi 60 n yiseggasen Ur teɤri ara D tafellaḥt

Lalla Dahbiya 54n yiseggasen Aseggas wis
4deg  uɤerbaz
amenzu

D tafellaḥt

Jidda saɛdiya 67 n yiseggasen Ur teɤri ara D tafellaḥt

Si Rabaḥ 68 n yiseggasen Ur yeɤri ara D afellaḥ

Lalla Baxi 60 n yiseggasen Ur teɤri ara D tafellaḥt

Si Muḥand 60 n yiseggasen yeɤra Ixeddem ṭṭjara

ɣer taggara n uḥric-a ,nessaram ad nili nefka-d walukan tugna d tamecṭuḥt ɤef

temnaḍt-agi n Leqsar wa ad nili nbeggen-itt-id gar temnaḍin tiyaḍ s wayen tesεa iwakken

ad tt-id-nekkes seg urebbi n tatut.

Annar n tsekla wessiε aṭas tizrawin  id-yellan fell-as ttuqtent dɤa ad naf aṭas n

yimussnawen d yinagmayen i ixedmen tizrawin agi.

I    Imi inzan ttuneḥsaben ula d nitni d tasekla ad naf mačči yiwwet mačči snat n tezrawin

id-yellan fell-asen yal yiwwen seg yimuSsnawen n tsekla yeεreḍ ad s-yefk tabadut

iṣeḥḥan dɤa ad naf gar-asen Y.Nacib ,H.Elmudjahid  d wiyaḍ .

AḥricӀӀ:                                                                                      Awal ɤef yinzi

1-Tabadut n yinzan :

Inzi d awal yebnan ɤef lmeεna, nezmer ad d-nini d agerruj ur nettfak ara , cuban ɤer

ukufi ansi i d-nettekkes lɤella tikwal d aɤbalu i seg i d-nettagem lbaḍna.

Temgarad tbadut n yinzan seg umussnaw ɤer wayeḍ , yal yiwen amek,yesbadu ssenf-

agi n tsekla .

2-Ansi i d-yekka yinzi:

Inzan d awalen neɤ d innan i ɤ-d-ğğan imezwun , usan-d seg tirmit n umdan deg tudert-

is n yal-ass .

Inzi s amata yekka-d neɤ ttedmen-t-id seg tmucha n zik id-ttalsen yimɤaren d

temɤarin dɤa ad d -nefk amedya n yinzi id-yeqqaren : « lejruḥ qqarḥen ḥellun , lehḍur

ttɤizin rennun » inzi-agi yettwakkes-d seg tmacahut-nni n yizen d tenɤart asmi itt-yufa

deg tezgi tjemmeε iṣɤaren dɤa iεawn-itt tessiweḍ-iten s axxam asmi tiweḍ tenna-asen  i

wat uxxam : «welleh iεawen-iyi yizem deg yisɤaren d acu kan lukan ula yettraḥ ara yimi-

is» dɤa izem yella ɤef tewwurt yesla-as-d, azekka-nni tuɤal temɤart-nni ɤer tezgi tufa

izem-nni dɤa yenna-as «Ha-tt-an tqabact wwet-iyi s aqerru »di tazwara tugi maca asmi is-

yenna wwet-iyi neɤ ad kem-ččeɤ, tewwt-it, εeddant lesnin , tamɤart-nni temlal izem-nni i

teqqerḥ s lḥdur dɤa yenna-as :«tiyiti-nni iyi- d-fkiḍ s aqqerru teḥla maca lehḍur  ay-sliɤ

mazal-iten, dɤa yeqqim dinzi:«leјruḥ qqazen ḥellun lehḍur ttɤizin rennun»

Aṭas n yinzan id-yettwakksen seg tmucuha abeεda tid n yiɤersiwen , dɤa yella yiwen

yinzi id-yeqqaren :«Rebbaɤ-d izrem n uqelmun,» wagi d yiwen urgaz di ccetwa (tagrest)

yella iteddu di teẓgi yufa yiwen n yizrem yeqqur seg usemmiḍ iɤaḍ-it dɤa iger-it deg

uqelmun-is, izrem-nni asmi yesḥis i lḥeman yekkr-d yenneḍ-as

i urgaz-nni deg umegreḍ yebɤa ad t-yeqqes , arqaz-nni asmi ifaq ixemmem yufa-d tiḥila

s-way-s it-yenɤa , dɤa yeqqim d imzi qqaren-t-id asmi ara txeḍneḍ lxir  yiwen yerra-t d

ixmir abeεda win

Am wakken d aɤen yella neɤ llan yinzan id-yefrumi seg tamedyazt , inzi-a ttawin-t-id

ɤef  tegmat :« Atmaten am lejnaḥ ṭṭir , win ur ten-nesεi d akucaḥ , yis-sen yettuzur yiɤil ,

yis-sen yettnadi leṣlaḥ » , acu kan d agi amedyaz ur yettwassen ara , yella d aɤen yinzi

wayeḍ i d-yettwakksen seg tamedyazt , yettawi-d ɤef laman d lexdaε , inzi-a yeqqar-d

«Ataḥbibt ḥesbeɤ am weltma ,mliɤ-as akk lesrar-iw , tuɤal-iyi d ndama , tessuffeɤ-iyi seg

uxxam-iw ».

Llan daɤen yimzan niḍen id-yettwakksen seg tumgisin d tqessiḍin , akked tudert

umdan n yal ass , ama d lxir ma yexdem-it neɤ d ccer .

Sumata inzan ttumeḥsaben dtigemmi iɤ-d-ğğan yimezwura .

a-ɣur Y.Nacib :

Amussnaw-agi yefka-d tabadut-is: «Inzi d awal awezlan iweznen ,keffunt tefyar-is s

tmeɤrut , tikwal ttasent-d d tusridin ….Inzi yefruri-d seg tirmit n tudert , yesεa lemεani

iɤerfanen wessiεen»3 .

b-ɣur F.G.Abela :

Yenna-d belli: « Inzan d wid id-yemmalen tudert n tmura d wazal-nsent.D nitnii

yebdan lsas amenzu n tmetti , imi akken tella tmusni tleḥḥu s timawit seg ubabat ɤer

mmi-s ».4

c- ɣur H.Elmoudjahid:

Ula d netta yefka-d tabadut-is :«Inzi amaziɤ ur ixulef ara inzan yellan deg

yidelsan niḍen di ddunit , ama seg tama n tseddarin d talɤa , neɤ seg tama n yinumak d

trwiwin »5.

d-ɣur J.Demougi

Si tama-s yenna-d:«Inzi d tidet i d-teslal tirmit deg urebbi n tmussni , yezdin

tijemmuεa di tmetti, yettas-d s yiwet n talɤa yebnan ɤef tefyar wezzilen yesεan talqayt

deg yinumak d lemεani».

3 -Djellaoui,(M).Tiwsatin timensayin n tesrit taqbaylit ,Ed.HCA.2007.
4 -Ib. Ibid
5-Ibid.p.35.

e-Deg umawal n tefransist :

Tella d aɤyen yiwet n tbadut i dyellan deg umawal n tefransist , imi ad naf yiwet n
tbadut wessiεen , i yesduklen gar tulmisin d twuriwin i ɤef bnan yinzan , tabadut i d
yeqqa-ren d akken : « Inzi d awal wezzilen i yuɤalen yettwellihen s i ssaɤ , neɤ dtirmit d
yiwen i yuɤalen d nnṣib n yal yiwen ».

4-Tulmisin n yinzan:

Leṣnaf n tsekla llan aṭas ama d tamedyazt ,tasrit neɤ d innan iwezlanen, yal ṣṣenf s
wazal-is,s tulmisin-is, s twuriwin-is;dɤa ṣṣenf-agi aneggaru i deg llan yinzan ad t-naf d
win yemgaraden s waṭas ɤef leṣnaf imezwura.

Ayen yeğğan ad d-yili umgired-agi d tulmisin i ɤef bnan;inzi d awal wezzilen yesεa
anamek meqqren ,d awal  yebnan ɤef  lmizan, yesεa tamerut ɤer tagara ayen i t-yeğğan ad
yesεu anya mi ara t-id-nessusru .

5-Tiwuriwin n yinzan:

Inzi xas meẓẓi,xas wezzil anamek-is meqqer yesεa azal am netta am leṣnaf niḍen n

tsekla(tamacahut,timseεraq…)

Inzi yesεa tawuri d tagejdant deg tudert n umdan n yal ass,am wakken i d-yenna

umussnaw M.Djellaoui deg wawal-is:«…sin n leṣnaf-agi n tsekla (inzan d lemεun),d

innan i aɤ-d-ğğan yimezwura, εemren s tikta yessuffuɤen ɤer ṣṣwab deg-sen awelleh d

ttrebga…» .6

« Inzan ttuneḥsaben d taɤect n ugdud , skanauen-d ayen yellan d uffir deg yidles d

wansayen n tmetti ladɤa tin n zik»7.ɣef waya di tmetti n leqbayel ad naf asemres n yinzan

yettili deg umeslay n yal ass, yis-sen yettiwzi wawal tettban-d tidet s tikti-ines,asemres

nsen d aɤen ur d-yettili ara kan i ucebbeḥ n wawal maca yesεa deg usnerni n yinumak

6 -Op.cit.p.36.
7 -Ounissi,(M.S).Proverbes et devinettes chaouis,Ed.ENAG.2002.

d lemεani akken d aɤen yezmer ad iwelleh ad yenhu ad yezɤen xas ula ma talɤa-is d

tawezlant, maca ttaken-d agzul i wayen i weεren d wayen i kersen.

Ihi ɤer taggara n wawal nezmer ad d-nini belli inzan d agerruj  i aɤ-d-ğğan

yimezwura,deg-sen asefhem,ttrebga,awelleh,akken dɤen ssifsusen timsal…atg.

2 - Tignatin n tnenna:

Inzi mačči d tamacahut  ttalsen-tt-id medden kan deg yiḍ I warrac imecṭaḥ ɤef yiri n

lkanun, mačči d timseεreqt ttawin-tt-id medden di lawan  n unecreḥ d usteεfu , maca inzi

s wazal-is ur yeḥwağ ara tagnit i waken ad t-id-ini , imi yettas-d deg yal tagnit ama n lferḥ

ama n lqerḥ ; ama d tameɤra , mi ara nnejmaεent tlawin i uqessar ttawin-t-id awal ama ɤef

yimawlan n yisli neɤ n teslit, ama ɤef yisli neɤ ɤef teslit dɤa ad d- nefk amedya mi ara d-

cekrent tislit  qqarent-as : «D anwa i d-icekren tislit d ḥenna-s teḥḍer xalti-s» wagi d

amdiya yettas-d am wakken d tifrart s-way-s ara ferrun timsal .        Ihi inzi ttawin-t -id

medden di yal tagnit mezzi neɤ meqqar .

Deg uḥric-a nessaweḍ ad d-nefk kra n tmuɤliwin n yinagmayen  d yimussnawen  i

ixedmen  tizrawin ɤef ṣṣenf-agi n tsekla  seg tama tussnant , yal yiwen  s tmuɤli-ines ,yal

yiwen s tarrayt-is, acu kan iswi-nsen  d yiwen;  d asebggen n ṣṣenf-agi  n tsekla.

AḥricIII                                                                                 Tasleḍt n wamud

Deg uḥric-agi aneggaru neεreḍ ad nexdem tasleḍt n yisental i ɤef id-ttawin yinzan n

temnaḍt n At-Leqsar.

Imi mxallafit yinzan , mxallafit tugnatin i deg id-ttwannan ay-a id-yewwin amgired n

yisental , dɤa ad d-naf azal n 8 n yisental d igejdanen .

1-Seg tama n yisental:

a-Tameṭṭut :

Timetti taqbaylit tefka azal d ameqqran i tmeṭṭut imi d nettat i d tafat n ddunit , d lsas

n uxxam , awal-agi n tmeṭṭut d wayen akk yesεa d imukan (ama d tayemmat , weltma ,d

tameṭṭut d tawellit…) ɣef wanect-a ad tt-naf teṭṭef annar wessiεen di tsekla tqbaylit ama

deg tmedyazt ad naf aṭas n yicennayen am Yasmina tecna ɤef tyemmat, Sliman Ԑazem di

tezlit-s  ̋ Atameṭṭut a tigejdit ̏ melba ma nettu innan iwezlanen , s way-a ad d-neffaɤ s

yiwen n tamawet anda id-yettban wazal n tmeṭṭut .

Ad d-nefk amedya deg yinzan : « Tameṭṭut iḥerzen tif tayuga ikerzen», ma nmuqqel

ɤer yinzi-agi ad naf tameṭṭut d nettat i d lsas abeεda ma teḥrez dɤa ad tt-naf srewsen-tt

akked d tguga ikerzen imi zik timetti taqbaylit tebna ɤef tfellaḥt axxam ur nesεi tayuga

neɤ lmal mačči d axxam .

Amedya wis sin yettawi-d ɤef tyemmat imi qqaren : «win yesεan ḥenna-as ula d

lğennet ad tt-izer , wi ur nesεi ḥenna-s yewwi-t wasif seg zewaren » qqaren d aɤen:

̏«akken tenna tegmatt : seg wasmi i d-urweɤ ur swiɤ aman zeddigen » , yella d aɤen yiwen

n lemtel yesεa azal d ameqqren qqaren-d ̏win iwumi yemmut ḥenna-s ka-t-an deg ugudu

zzin-as ̋ .

Ma nuɤal si tama tayeḍ ad d-naf ula ɤef tfulka dcbaḥa n tmeṭṭut dɤa qqaren : ̏ tamellalt

am ud-fel awer tug awer teftef  ̋ ay-a yessebgan an-d cbaḥa n tmeṭṭut .



18

AḥricIII Tasleḍt n wamud

b- Tirrugza d nnif :
« Ttuneḥsaben d iferdisen i gejdamen i ɤef tettureṣṣa tmetti taqbaylit abeεda taqeṣriwet

, anda ad d-naf tagemat tesseqlac kna n wallalen tesselma d yis-sen mimi-s anect-a , dɤa

di tmetti-nneɤ argaz ihemlen d win yessawḍen ad yettkel ɤef yifadden-is di mkul tagnit d

win i ɤef ara yettkel uxxam dɤa yella-d yiwen n yinzi id-yewwin ɤef wanect-a ̋ Argaz d

lfaεul mačča dtelmi kkeεnu  ̏ akken qqaren d aɤen  ̋ argaz yekka-t yettwat  ̏ ».

Nnif di tmetti n laqbayel yesεa azal-is tikwal ɤef nnif ad awḍen ad ssizlen idammen ,

ɤer leqbayel nnif d lḥerma , tirugza ugaren kullec dɤa qqaren i wen ur nesεi nnif awer t-

id-yaf lexrif .

c- Lɤerba :

Lɤerba dtmasalt i ḥuzan akk tudarin n leqbayel ladɤa seg yiseggasen n 20,  anda ara

d-naf aṭas seg yimezdaɤ unagen ɤer tmurt n lberrani ,acu kan mačči d lebɤi s wayes ruḥen

imi mxallafit n tmentilin dɤa ad naf wa yiwi-t lḥif , wa d jjiḥ , wa nfan-t abeεa deg lawan

n urumi , dɤa inzi yef run-d seg yir liḥala d yir tamεict I ufan deg tmurt n lberrani , si

tama niḍen ad naf ula dtulawin sεeddant cedda imi ɤaben yiεeggalen-usent dɤa ssefrayent

ttawin t-d i sefra inzan , ad d-nefk amedya :  « Lukan di tmurt ay lliɤ ad ččeɤ almi rwiɤ

»,akken qqaren dɤen :  « Aṭṭir i εeddan 8acu-k , ma ɤer tmurt arjuk» .Daɤen yella yiwen n

yinzi i deg id-qqaren :  « Mi ik-yečča lweḥc ay-aɤyul yadreḍ s adwr » . ɣef way-a ad d-

nini belli asetal-a n lɤerba d win yeṭṭfen annar wessiεen mačči kan ɤur leqbayen , dtmsalt

i ceɤben akk immdanen  .

.

8-Ḥaddadou,(A).Introduction à la littérature bérbere,Ed.HCA.2009.

d- Tayri :

Tayri d agraw n yiḥulfan id-yettilin gan yindanen swata dassaɤ iten-icdden ɤef wayen

yelhan d wayen n diri , d azwu n turin azedgan , i ḥuza akk iswiru n tmetti imi qqaren ɤef

wanect-a :  ̋ ulac ṭṭejra ur ihuz waḍu  ̏ , s tayri tettiziḍ tettibnin temεict imi win iḥemlen

yettwali ala tafsutg n wallen-is , d netta id lsas n tudart dagi ma nerra lwelha-nneɤ ɤer

tayri id yettilin gar urgaz d truṭṭut .

Tayri akken tesεa ayen yelḥan , ad tt-naf si tama tayeḍ ayen n diri akken qqaren :  ̋

Lliɤdi rraḥa nniɤ-a ṭṭalebara-iyi  ̏ , akken qqaren daɤen ɤef sin yenḥemmalen  : Mi

mqarben ttemherricen , mi nbaεaden ttemwaḥḥicen  ̏ .

e- Lmektub :

Iwakken ad yessaweḍ umdan ad yesεu liman i seḥḥar yessefk fell-as ad yenan s waṭas

n tɤawsiwin id-yeğğa Rebbi d Ubi gar-asent lmektub imi yis yessejhad umdan assaɤ-s

akken d uxellaq .

Awal-agi n lmektub xas ula ma mecṭuḥ maca ananek-is meqqar imi anezmer ad t-naf i

ḥuza aṭas n taɤulin dɤa lamar  ad d-nawi awal s tewzel ɤef aka : Imi s lmektub gettban-d

deg lawan n ccedden , imi amdan asmi ara ttḥaz-itt tɤawsa n diri amedya lmut ad naf qlilit

wid is- iṣeḥḥan numdan yettamen s lmektub . Ma nuɤal ɤer tama niḍen ayen yeεnan

tasala n zwağ imi tettuneḥsab dtamsalt i cudden mena iremdanen dɤa ad tt-naf ɤur wid

iwumi ixuṣ liman yessawal-itt lḥal ad truḥ ɤer lawliyat d yidarwicen akken ad d-taru

lḥeruz , ay-a akk yettuɤal ɤer yir axemmem ttxemmiment tulawin , dɤa ɤef wanect-a

ttawin-d ay-wen n yinzi I d-yeqqaren :  ̋ Nekkni nettḥebbir Rebbi yettḍebbir ̏

Llan yinzan wiyaḍ ttawin-d ɤef temsal nniḍen ad naf :  ̋ Wellah art t-ncud wer tefsi a

yal methenni ečč lmektub-ik teqqimeḍ ̏ , wayeḍ yeqqar-d   «Ečč lḥeq-ik teqqneḍ tiṭ-ik  » .

ɣer tagara ad d ini belli tamsalt-agi n lmektub d tin yellan (sensible )  imi tesεa azal

meqqren dtmsalt ilsuzen ula dtnimetti .

f-Zwağ:

Zwağ d yiwet n temsalt yesεan azal meqqren di tmetti imi yis  tettwabna twacult imi

timetti ṣlahen tettekk-d seg twacult iṣelhen , ɤef wanect-a ad naf tayemmat tbeqq n ad d-

textir tislit yelhan ara s-iεemem axxam dayin qqaren :  ̋ Tameṭṭut iḥerzen tif tayuga

iḥerzen ̏

Axxam yebna ɤef tmeṭṭut dɤa ɤef wanect-a ttawin-d yiwen n yinzi :«Axxam mebla

tameṭṭut am lebḥar melba lḥut» ay-agi yessebgan-d azal tesεa tmuṭṭut deg lebani n

twaculin anda ad tt naf d afus ayfus n urgaz tqeddec berra d axxel n uxxam (lexla) ama d

ttarbega d leqdic d unawel neɤ dtamegra dtfellaḥt d uzemmur d wayen nniḍen iḥi tameṭṭut

si tama nniḍen d nettat i d lsas id ammar

Nezmar ad d-nawi awal ɤef tmeṭṭut maca mačči d tin iṣelḥen , tella yir meṭṭu tin ur

neṭṭḥella ara deg uxxam ihud , imi qqaren :  ̋ yir meṭṭu iṣleḥ-as beṭṭu  ̏ .

g- Assaɤen gar yimdanen :

« Gar temsal n tmetti i d-beggnen yinzan d lemεun s wudem n usenqed ,ad naf

tamsalt n wasaɤen gar yimdanen asenqeda yekkat ad d-beggen lexṣas id-yettilin di ṭṭbayeε

n yimdanen, i yesluɤun tiεwinin n tezdeg».9

Gar temsal-a ad d-nebder laxdeε, ama gar watmaten ama gar yimdukkal, imi qqaren:«D

idammen i yeqqebren tixsi» akken qqaren daɤen «Rebbaɤ-d izrem uqelmun».

Si tama niḍen ad naf lexdeε I d-yettilin gar urgaz d tmeṭṭut-is,akken is-yenna yiwen:«A

taḥbibt ḥesbeɤ am wetma,mliɤ-as akk lesrar-iw,tuɤal-iyi d ndam,tessuffeɤ-iyi seg uxxam-iw».

Si tama tayeḍ ad naf ṭṭmeε ula d netta yeẓẓa isennanen-isdi tmetti imi tbeddel ddunit .

9 -DJelloui ,(M ) .Tiwsatin n timensayin n tasrit taqbaylit .id HCA 2007.

Imdanen akk uɤalen d iṭṭemmaεen :«Lqaε-is deg ubellaε, netta yesḍamε ddellaε », «Ṭṭmeε

yesszal imɤaren »,«Abu snat yiwet ak-truḥ»,«Ečč lḥeq-ik teqqneḍ tiṭ-ik», inzan-agi qqaren-ten

di temnaḍt n Leqṣar, ttawin-d akk ɤef yir ṭṭbayeε n yimdanen ,akken qqaren : «Ṭṭmeε

yessaxsar ṭṭbeε».

Inzan n Leqsar ur ğğin ula d yiwet n temsalt ur d-wwin fell-as ,ula d lekdeb imi yella yiwen

n yinzi I d-yeqqaren :«Yuker ḥeḍreɤ,yeggul umneɤ».Akken llant yir ṭṭbayeε i llannt tid

yelhan,tella tegmat tella lemεawna i yezdin imdanen ad naf aṭas n yinzan I d-yettawin ɤef

wanect-a gar-asen:«Atmaten am leğnaḥ n ṭṭir,win ur ten-nesεi d akucaḥ,yis-sen yettuzur

yiɤzif, yis-sen yettnadi leslaḥ».

h-Tadyanit:

Timetti taqbaylit gar tmettiyin yeyyamnen s waṭas s ddin, ad naf si zik imdanen

sselmaden-asen leqran xas akken ulac iɤerbazen, ulac iselmaden maca nitni llemden anda ufan

di leğwameε, di zzawiyat neɤ di berra ddaw n tzemrin ,ttɤimin d tijemmuεa s lmendad n

walbaεḍ n yimɤaren n taddart yeɤran yessnen xas akken mačči deg uɤerbaz maca tilufa n

ddunit it-yesseɤren akk d wayen I d-yelmed ɤur yimezwura.

Axemmem ttxemmimen yimdanen ɤef tesreḍt(ddin) ur zmiren ara ad t-kksen imi ireṣṣa

yeṭṭef amkan-is, tadyanit tezga deg tudert n umdan n yal ass.Ad naf gar temsal-a n ddin

taẓallit i yettuneḥsaben d lsas amenzu iɤef ibed liman n umdan, inzan I d-yettawin fell-as

mačči d yiwen mačči d sin seg-sen :«Ifat-ik lefjer ay-amɤar, ik-inefεen d aṣelli», wagi d

amedya kan.

Ad naf daɤen ttamnen s wayen iketben d wayen yuran (lmektub) imi qqaren:«Ayen ur

nektib, ula seg yimi ad yeɤli», akken daɤen ttamnen belli ad d-yas wass ad tenger ddunit ala

ayen yexdem umdan ara yaf ɤer sdat:«Lğennet d win tebɤa, mačči d win itt-yebɤan».

ɣer taggara n wawal nezmer ad d-nini belli inzan ur ğğin ula d yiwet n temsalt ur d-iwin

ara fell-as ay-a iyeğğan tasekla taqbalit ad tili d agerruj yessefk fell-aɤ ad nesseḥbiber fell-as.

Deg tesleḍt-a nemlal-d kra n yinzan anamek-nsen d uffir, mačči menwala ad ten-yefhem

am wid i d-yekkan seg tedyanin, ad d-nefk amedya:

Ddaw n ubrid

Nnig n ubrid

A Rebbi sderɤel amsebrid

Inzi-agi ttawin-id ɤef tsekkurt imi tettarew timellalin-is ddaw n ubrid neɤ nnig-s dɤa tdeɛɛu

ur tent-yettwali ara umsebrid..

Inzan llan akk di temnaḍin n leqbayel acu kan ttemxallafen deg tantala ,

Amedya:   Lejruḥ qqazen ḥellun =llan wid yeqqaren :Lejruḥ ttɤizin ḥellun.

2-Seg tama n talɤa:

Deg tesleḍt-agi ara nexdem ɤef talɤa n yinzan d wamek I d-ttsen, neεreḍ ad ten-nebḍu ɤef

ukuz(4) n lesnaf.

Ṣṣenf amezwaru:

a-Talɤa n yiwen n ufyir:

Amedya:

-Abu snat yiwet ak-truḥ

-D temzi i ixxedmen ɤef temɤer

-Ccraε di tmurt mačči deg'genni

-Ulac ṭṭejra ur ihuz waḍu

Inzan-agi d wiyaḍ xas akken wezzilit neɤ mecṭuḥit maca anamek-nsen d lemεani-nsen

meqqrit imi tuget deg-sen ttawin-d ɤef temsal ara yelmed umdan s tirmit n tudert n yal ass.

Tameɤrut :

Ṣṣenf-agi amezwaru ur nezmir ara ad d-nemmesli ɤef tmeɤrut-is imi wezzil wawal-

is ,yerna inzi yettas-d d yiwen n ufyir kan.

b-Talɤa n sin n yifyar :

Amedya:

-Argaz-iw iḥemmel-iyi ma cebḥeɤ

Imawlan-iw ḥemlen-iyi ma rebḥeɤ

-Win yewwet ccer s aεeddis ad t-yettu

Win yewwet s aqerru as-yecfu

-Yeṭṭuka uzger ccna

I uɤyul ayɤer yerna

Tameɤrut:

Ṣṣenf-agi d win yesɛan tameɤrut imi inzan-a d wid yebnan ɤef sin n yifyar,yal amedya i d-

nefka keffun yifyar-is s yiwen n usekkil(a,a) ayen yeǧǧan ad yesɛu anya deg ususru am waken

d tamedyazt.

c-Talɤa n kraḍ n yifyar:

Amedya:

-Ddaw n ubrid

Nnig n ubrid

A Rebbi sderɤel amsebrid

-Ddaw n ubrid

Nnig n ubrid

Leqrar-is d abrid

- Deεwessu-inu am'mesmar di lluḥ

Ur tettɤab ur tettruḥ

Alma tegla s rruḥ

Tameɤrut :

Ṣṣenf-agi ur ixulef ara ṣṣenf-nni wis sin, ad t-naf d win yebnan ɤef yiwet n tmeɤrut,akk

ifyar-is keffun s yiwen n usekkil (a,a,a) ,yettban wanya deg ususru.

d-Talɤa n ukuz n yifyar :

Amedya :

-Aḍu ṭṭes-as

Lehwa ddari-as

Adfel ddu-as

Agris yeqḍeε tikarkas

-Win iwumi yemmut baba-s

Ha-t-an deg urebbi n henna-s

Win iwumi temmut henna-s

Ha-t-an deg ugudu zzin-as

Tameɤrut:

Ṣṣenf-agi ur ixulef ara ṣṣenf-nni wis sin d wis kraḍ, ad t-naf d win yebnan ɤef yiwet n

tmeɤrut,akk ifyar-is keffun s yiwen n usekkil (a,a,a,a) ,yettban wanya deg ususru.

Tamawt:

Mačči akk inzan n wamud i d-niwi sɛan neɤ ssalayen s yiwet n tmeɤrut, llan kra xulfen,

amedya: -Win yesεan ḥenna-s ula d ljennet ad tt-iẓer

Win ur nesεi ḥenna-s yiwi-t wasif seg'ẓew

Tutlayt:

Tutlayt d tin yesɛan azal d ameqqran deg tesleḍt-nneɤ i nexdem imi fell-as i yebna yinzi d

allal s-way-s yettaweḍ yizen .

Ma nuɤal ɤer yinzan n Leqsar ad naf tutlayt-nsen d tin isehlen d tin fessusen  yal yiwen

yezmer ad tt-iɤer wa ad tt-yefhem,xas akkaen llan-d deg-s wawalen ijenṭaḍen ama n taɛrabt

ama n tefransist:

Amedya:

Ccraɛ, ṭṭir, ssuq,lejnaḥ,ṭṭmeɛ…atg.

Akken ara naf  yiwen n umgired deg ususru  neɤ deg tmeslayt seg temnaḍt ɤer tayeḍ,  anda

ara naf tamnaḍt n Leqsar temgarad ɤef tiyaḍ deg ususru n [kk] amedya:

-Yerra tikkura, yesruḥ tisura

-Yukas i tkeḥḥel tyaziḍt, yuker-itt ufalku (yukas=yiwen was)

Am waken daɤen nessaxdam awalen yemxallafen

Amedya:

ḥenna=yemma

jidda=setti

Deg uḥric-a niwi-d awal ɤef tesleḍt n wamud yerzan talɤa d yisental, anda I d-nufa aṭas n

yisental I icudden ɤer temnaḍt n At-Leqsar, deg-s nefka-d 08 n yisental d igejdanen , akken

neɛreḍ daɤen ad nexdem tasleḍt seg tama n tutlayt imi tameslayt n temnaḍt-a temxallaf ɤef

tiyaḍ

Tagrayt :

Timetti taqbaylit d tanesbaɤurt d tamerkantit deg wannar aseklan, ama seg  tama n

tmedyazt neɤ seg tama  n tesrit ama si tamiwin niḍen ayen i yeğğan aɤ-tettunefk tegnit

iwakken ad nexdem leqdic-nteɤ ɤef yinzan .

Ihi, inzi d taggara n wawal , mi ara yili udrum yennejmaε neɣ mi ara mjadalen sin      inzi

yettili d taεemmamt n wawal, acku yeskanay-d tahuski n wawal .

Yak qqaren-d ‘’Awal I t-iferrun d awal”.

Nezmer ad d-nini s tewzel belli inzi yettuɣal ibnadem amzun akken d ddwa neɣ d

taḥerzet-nni n ṣṣber neɣ d iεeqqaren-nni i itekksen iḥeckulen,ladɣa mi ara mlilent tlawin imi

awal-nsent ur yetteffeɣ ara ɣer berra.

Yettlal-d yinzi seg wallaɣ n wid yetmaḥnen, wid yeččalin d wid yessuffuɣen awal si

tεekkumt n yal ass, amedya amsefru neɣ amedyaz.

Inzi yettwarfed si tmetti di tegnit anda lmeεna n lemtel-nni yennul ljerḥ ihuzan amdan

neɣ timetti s umata.

Timetti yettwabnan ɣef timawit tḥemmel ad tessewzel deg tjemmaεin ladɣa mi ara yili

lxilaf gar wa d wa s yinzi iferrun timsal.

ɣef way-a ad d-nini belli inzan sεan azal d ameqqran, ttuneḥsaben d ṣṣaba i d-yettefɣen seg

wallaɣ n yal yiwen, ladɣa imusnawen neɣ iḥeddaden n wawal.

Xas akken yettuqqet leqdic deg wannar-a n tsekla, xas akken imussnawen d yinagmayen

iwḍen ɤer yiwen n uswir εlayen deg tezrawin-nsen, maca astuqqet-agi yeslal-d ugulen wiyaḍ i

d-yiwi aṭas n yisteqsiyen, anda ara naf yiwen n usteqsi mazal-t ar tizi n wass-a iεelleq:

Anda nezmer ad nger ssenf-agi n tsekla ?xas akken imezwura fkan-as isem “yinan

iwezlanen”maca aɤbel mazal-t imi llan wiyaḍ ḥesben-t seg tesrit,  wiyaḍ ḥesben-t seg

tmedyazt.

Xas akken deg leqdic-nteɤ nerra ssenf-agi seg yinan iwezlanen, maca nessaram ad d-yili ɤer

sdat leqdic amaynut anda ara d-fken tifrart I usteqsi-agi i d-nebder yakan.

AMUD :

1-Ur icerreg uyeddid ur nɤilen waman

2-Axxam-is u's-yezmir, ɣ'ljameε yeddem amezzir

3-Ulac win izegren asif ur yebzig

4-D temẓi i ixxedmen ɤef temɤer

5-Lfahem yefhem,aɤyul yewhem

6-Lejruḥ qqazen ḥellun,

Lehḍur ttɤizin rennun

7-Tenna-as tzemmurt i tqabact teqqarhed-iyi

Tenna-as afus seg-m i d-yekka

8-Acu ik-yeğğan d gma,a mmi-s n takna g'genna

9-Ulac ṭṭejra ur ihuz waḍu

10-Si lqella lwali nnan i uɤyul xali

11-Deεwess-inu:

Am'mesmar di lluḥ

Ur tettɤab ur tettruḥ

Alma tegla s rruḥ

12-Win yeččan lḥeq-is,ad yeqqen tiṭ-is

13-Anda tḍemεeḍ ad teččeḍ tixsi,ad tenseḍ melba imensi

14-Lqaε-is deg'bellaε ,netta yesḍamaε ddellaε

15-Abu snat yiwet ak-truḥ

16-Rebbaɤ-d izrem uqelmun

17-Yuker ḥedreḥ yeggul umneɤ

18-Win yesaεn lgelb yemmut-as,

Ula d ayul yettxemm-as

19-Ur ḥemleɤ gma,ur ḥemleg wit a't-yewwten

20-Lukan yettuɤal lxir,ad yuɤal i uzger d tixsi

21-Ddaw ubrid

Nnig ubrid

A Rebbi sderɤel amsebrid

22-D ussan i iεewjen,

D aɤerda i ijewjen

D amcic i yeddan d aεerras

23-Lexruq n ssut zerruq,tazzart deg uxxam

Nitenti sḍamaεent tin n ssuq

24-Lebraq berrqen deg'genni,lemεun fell-ak a yini

25-Truḥ ad tecrured acrured n tsekkurt,iruḥ-as ula d win n tyaziḍt

26-Yenna-as a baba wwten-aɤ,

Yenna-as ammi εeqlen-aɤ

27-Win yewwten deg-neɤ la smaḥ

Ad yeqqel  d amsaḥ

Wad ijerreb d lemḥani

28-Iruḥ wul ad yekkes lxiq,yufa leḥbab d imuḍan

29-Craε di tmurt mačči deg'genni

30-Argaz d lfaεul mačči d tehri kkeεrur

31-Iḥqer-iyi lmeḥqur yerra-iyi ula d azeqqur

32-Ajɤam jeɤmen akk acaraq yedda f'xira

33-D imeqreqren i yesseεfanen aman

34-Arset-d ay itran, talim ay imeqreqren

35-Mi yeɤli uzger ttuqten yijenwiyen

36-Tacriḥt yiwet leḥbab ttuqten

37-Taqeṭṭidt n deεwessu ad d-teffeɤ deg-k neɤ deg warraw-ik

38-Aḍu ṭṭes-as

Lahwa ddari-as

Adfel ddu-as

Agris yeqdḍeε tikerkas

39-Ifat-ik lefjar ay-amḥar ik-inefεen d aṣelli

40-Ttmeε yessazzal imɤaren

41-Zelliɤ azṛu s amadeɤ yeffeɤ-d yimexnez

42-Iruḥ ad iru ukerra yezwar-it uzṛu

43-Uccen mi it-qqsen  yirzeẓẓanen yerra ddemmar ɤef yibẓaẓ

44-Llig di rraha nnig attaleb aru-iyi

45-ɣum itij s uɤerbal

46-Mi ɤaben lqerra, ma ad gren iεellac amraḥ

47-Yeṭṭuka uzger ccna,i uɤyul ayɤer yerna

48-Yemṭi uɤyul ibawen

La yeggar s wurawen

49-Mi ttadṣaɤ d agejdur i kkateɤ

50-Yuɤal ḥemḥum sani yennum

51-Tameṭṭut mebla taẓult

Am utraktur mebla lmaẓut

52-Tameṭṭut m yirbiben tarewla ay-iḥbiben

53-Snedheɤ memmuc yessendeh tajeḥlimt-is

54-Uccen mi it-yebεed waḍil,yenna-as semmum

55-Nekkni nettḥebbir Rebbi yettḍebbir

56-Mi mqaraben ttemkerricen,mi mbaεaden ttemwaḥḥicen

57-Xdem lxir ad ak-yuɤal d ixmir

58-Axxam n yiwen ibed

Axxam n sin isenned

Axxam n tlata ihud

59-Ansi-k ay-imi-aki si teḥbult-aki

60-Win ur nessin ad ixiḍ ad yessiɤzef lxiḍ

61-Yenna-as wuccen i uqejjun:

Am ssaεd-ik ay-aydi  yegganen gar wuli

Yerra-as:d lefεel-ik i d arumi

Wanag ahat ula d kečč am nekkini

62-Tenna-as tegmart:

Seg wasmi i d-urweɤ ur swiɤ aman zeddigen

63-Medden εεettzben ssendun

Nekk εεettzbeɤ s userdun

64-Win yesεan ḥenna-s ula d ljennet ad tt-iẓer

Win ur nesεi ḥenna-s yiwi-t wasif seg'ẓewran

65-Wi'kem icekren a tislit d ḥenna-s teḥḍer xalt-s

66-Win ara yetbeε yidles ulayɤer iḍes

67-Nḥemmel win it-yeččan aεad win it-yeğğan

68-Ad ak-nečč ay-aberčečču ɤef rriḥa n čečču

69-Win yebɤan ad yečč faqluc ad yeẓẓu tibḥirt

70-Win yebɤan lehna ab yezger lebḥur

71-Win iwumi yemmut baba-s

Ha-t-an deg urebbi ḥḥenna-s

Win iwumi temmut ḥenna-s

Ha-t-an deg ugudu zzin-as

72-Am win icceṭḥen i uderɤal

73-Ur yeɤqir ḥed iman-is

74-Win i ten-yesεan deg udrar,ur yettaggad deg uzaɤar

75-Win yewwet ccer s aεeddis ad t-yettu

Win yewwet s aqerru ad s-yecfu

76-Siker icifaḍ ar tafed isebbaḍen

77-Lukan zriɤ ad iyi-yečč uydi

Ahat hekkaɤ-as-d ddwa

78-Iεekzan ttuqten,ula s-way-s la newwet iḍan

79-Leqbaḥa,slada tagur ufus

80-Taqemmuct tesseblaε,ṣṣura tessexlaε

81-Anda k-sneɤ a mejjir deg wass n lεid

82-Lukan cdeḥ s tɤimit,as-fkeɤ tawaɤit

83-Win yeččan yečča,wayeḍ tarbut tekkes

84-Win yebɤan lewqam,ad yezwar seg wat uxxam

85-Aqeccad tḥeqreḍ ara k-yesderɤlen

86-Alɤum yesmuqqul kan ɤer teεrurt n gma-s

87-Am uεeẓẓug di tmeɤra

88-Ala win yewwten d win yettewten i yeẓran

89-Argaz yekkat yettwat

90-Ad nettekkes iselfan i uqejjun aɤ-itett

91-Mi ik-yečča lwaḥc ay-aɤyul tadred s adrur

92-Awer trebḥeḍ a ddunit i d-yeğğan tewser

93-Win i s-yennan tizgi texla d netta i yexlan

94-Teɤli teslelt deg wat yanni,teḥkem yiwen d amlikci

95-Yusa-d d inebgi yessuffeɤ-iyi seg uxxam

96-Lukan di tmurt ay-lliɤ ad ččeɤ alma rwiɤ

97-Aṭṭir  iεeddan acu-k

Ma ɤer tmurt arju-k

98-Ur zzegreɤ i udrar,alma beggseɤ s umrar

99-Ad-k iger Rebbi d tamda at Rebbi d tiregwa

100-Akken yella wass yesεedda-t umeksa

101-Yella uxxam yethedden,tekcem-it ḥedda m yefden

102-Tameṭṭut iḥerzen tif tayuga ikerzen

103-Awal ma wezzil yefra ma ɤezzif ad d-yarew kra

104-Ttmeε yessaxsar ṭbeε

105-Yekker-d ufrux la yesselqad baba-s

106-Yir zzayla deqqem neɤ qim

Yir metṭṭu wwet neɤ qim

107-D tamellalt am udfel,awer teg awer teftel

108-Ur ttweṣṣi agujil ɤef yimeṭṭawen

109-D idammen i iqqebren tixsi

110-Xedmeɤ-as lewqam yuɤal-iyi seg wat uxxam

111-Sqerbeɤ-t ad yeẓẓiẓen,yeẓẓel iḍarren-is

112-Ay-aɤezfan ay-amder xedmen itala

Ay-awezlan ay-akur mi ara d-yeflala

113-Aqcic ɤur at lbaxuc

Urar ɤur at εemruc

114-Leεyaḍ ara yekkren ɤef wuccen,yuɤal ɤef uyaẓiḍ

115-Izem d mḥend i t-yenɤan,cciεa yiwi-tt bu εemran

116-Anect n ḥibbus yelsa abernus

117-Anect n biṭbiṭ yexdem tuqiṭ

118-Yusa-d d aqeddac yuɤal-iyi d abunebbac

119-Atmaten am lejnaḥ n ṭṭir

Win ur ten-nesεi d akucaḥ

Yis-sen yettuzur yiɤil

Yis-sen yettnadi leslaḥ

120-Ataḥbibt ḥesbeɤ am wetma

Mliɤ-as akk lesrar-iw

Tuɤal-iyi d ndama

Tessuffeɤ-iyi seg uxxam-iw

121-Tasusmi teɤleb tamusni

122-Xir tidet yesseqraḥen wala lekdeb yessefraḥen

123-Axxam melba tameṭṭut am lebḥer mebla lḥut

124-Win iwumi yeshel walluy ad iḥader si trusi

125-Win yesgamen yilqiq win yettuzuren yirqiq

126-A tunṭict mi iyi-teɤniḍ, kra n lemḥiba iyi-terniḍ

127-Amergu yečča-t čačča,cum rriḥa a buǧemεa

128-Fhem ḥesses,huz  tuyat-ik temmesliḍ

129-Lekdub urqim,uzzal yerɤa,tarwaxt teqqim

130-Nid d aseḍsu,nid d amzur asneksu

131-Nid d lqed, nid d ssifa, terna txebbeḍ tiqejjirin-is

132-Lḥila n sber teččur

133-CCer ma yetwer s imi

Lxir ma yegra iwumi

134-Welleh ar tt-ncud war tefsi

Ayul methenni

Ečč lmektub-ik teqqimeḍ

135-Teɤli-d lemḥiba tajḍiḍt,gar ufalku d tyaziḍt

136-Yukas i tkeḥḥel tyaziḍt ,yuker-itt ufalku

137-Yir meṭṭu,iṣleḥ-as beṭṭu

Uqbel ad d-teɤli zerriεa

138-Tin yekren tezwi tacḍaḍt

Ula d iɤid si taɤaṭ

139-Ay argaz ay ameɤbun

Yeksan di lexla am serdun

Deg uxxam-is ur yezri acu yḍerrun

140-Yegla uzegzaw ɤef uquran

141-Ruḥ ay aεrab ar tafsut

142-Ruḥ a lεid a taεacurt

Ad m-greɤ sebεa n yimensawen

143-Ruḥ ay asif di lɤerḍ-ik

Nekkini ɤer lqayed ara nseɤ

144-Argaz-iw iḥemmel-iyi ma cebḥeɤ

Imawlan-iw ḥemlen-iyi ma rebḥeɤ

145-Si laman i d-yekka lexdeε

146-Laman iwin-t waman

147-Lemεanda n tnuḍin ɤef teḥbulin

148-Lxir yemmut d amengur

Ccer yeǧǧa-d arraw-is

149-Kra  n win yettlummuten,d izrem i yessummut

150-Atmaten d atmaten,aεeddis yurew-iten

151-Ma d udem d acerqi, ma d iḍarren ur aɤ-cqin

152-Lxir yessexdam,ccer yessewham

153-Lemεawna telha ula di tarbut

154-Lukan ufiɤ ay iger-iw ,ad tifeḍ akk igran n madden

156-Win yessnen yeqqar amek

Win ur nessin yeqqar ulamek

157-Wwet-it tebzeg tiṭ-is

158-Tayda rẓget,izumbyen-is ẓiḍit

159-Win yessnen lmizan efk-as lkaɤeḍ azuran

Win ur nessin lmizan senqes-as myat gram

160-Tfu deg-m  a taga kkan-d ibawen

161-Wwet aydi tmuqleḍ s imawlan-is

162-Ma ad d-yeffeɤ usalas seg umagraman

163-Nxeddem di tmellalin aεad di tberkanin

164-Seqqi ur nesεi lebṣel,am tmeṭṭut ur nesεi lmefṣel

165-Ttif  asif yeslewliwen,walw win yessusumen

166-Ttif di slama wala di ndama

167-Yusa-d d abumeεεac ,yuɤal-iyi d abunebbac

168-D tameɤra n εmumi

169-Telha nniya lukan ur tferreq ara gar watmaten

170-Aɤerraf-nneɤ yettseqqi berra n terbut-nneɤ

171-Ansi i d-zedmeɤ i d-squcḍeɤ

172-Ay abendir aqdim ibedden war yeqqim

Ameẓyan yeǧweǧ ameqqran yeqqim

173-Aqlin am lebẓar nnig seksu

174-Aɤrum d uzemmur xir kkumɤar bu'gennur

175-Timest ddaw walim,ḥed ur yeεlim

176-Yekkat uḥeddad iḥeffeḍ mmi-s

177-Izrem ma yeqqes-k yeǧǧa-d ssem-is

178-Taḍsa n wuglan,xirella ay teǧǧa εaryan

179-Xirella i yezha lexrif,ccetwa yedda εaryan

180-Icmet-it Rebbi mandum tizgiwin-is

181-Cwiṭ kan I yettimliḥen

182-Icmet-it Rebbi am taɤaṭ di ssuq

183-Win ur nesεi nnif, awer t-id-yaf lexrif

184-Aker a dadda ad qqimeɤ nekkini

185-Am lmal am yimawlan

186-Lehna teɤleb leɤna

187-Lehna tugar leɤna

188- Iger ṣṣaba maεqul, si tmurt i d-yesmuqqul

189-Amayaf amayaf win ixedmen kra ad t-yaf

190-Madam warεad nemmut,lxir ur ifut

191-Argaz d awal mačči d tehri n userwal

192-Teksa taɤaṭ d wuccen

193-Mi beddeɤ medden akk-inu,

Mi ɤliɤ ḥed u yi-ssin

194-Aḍar mi inuda ad d-yawi later

195-Ddiɤ d yi rfiq,yeğğa-iyi deg yir amḍiq

196-Sani la tleḥḥuḍ ay aḍar s aẓar

197-Aẓar, d aẓar

198-Tameṭṭut d lsas, argaz d as alas alemmas

199-Bu yiles medden akk-ines

200-Awal am terṣaṣt,mi yeffeɤ ur d-yettuɤal

201-Iles yestuqqut-itent,aqerru yettaɤ-itent

202-Tidet wezzilet, lekdeb ɤezzif

203-Ddaw ubrid,nnig ubrid,leqrar-is d abrid

204-Ccraε igenni leεmer yelli

205-Ccedda tetbeε-itt talwit

206-Ṣṣber d aḥbib n Rebbi

207-Alɤum yekkat kan di teεrurt n gma-s

208-Dderya  n lewṣaya

209-Yiweḍ izrem s axjiḍ

210-Win ik-ibedlen s yibiw, beddel-it s iqecran-is

211-Ulac xali-k di tessirt

212-Ulac dduxxan mebla timest

213-Ameyyez uqbel aneggez

214-Tizizwet ɤas berriket,tettak-d tamment

215-Jbed aseḍru uqbel ad teḍru

216-Uzzal i s-ilaqen d uzzal

217-Awin ijjebden amrar, ixef-is ata ɤur-i

218-Yewwet-iyi lmeḥqur yerra-iyi ula d azeqqur

219-Tkelxeḍ-iyi tikelt inεal ḥenna-k

Ma tkelxeḍ-iyi tis snat inεal ḥenna

220-Ay amuɤin ma'ččeḍ

221-Yeksa adrar azaɤar

222-Lbaṭel yebṭel

223-Am win yessussufen s igenni,ttuɤalent-id ɤer-s

224-Tameṭṭut tettwaṭṭaf seg yiles

225-Win iwumi kksen baba-s ur s-kkisen ara

Win iwumi kksen ḥenna-s ur s-ğğin

226-Argaz ur nxeddem,err-as tabard ad yagem

227-Ttif ad zwirent wala ad nneggrint

228-Yerra tikkura,iḍekker tisura

229-Ur ttamen ṣṣaba ar tarwet

230-Ayen teččiḍ yembleɛ

Ayen tsedqeḍ d nfeɛ

Ayen yegran di ccraɛ

231-Yeqqim ar azal yekker la yettazzal

232-Iruḥ ad d-iḍerreq imegran yufa-d anebdu yekfa

233-Ԑemmi yebɤa ay iyi-d-yeğweğ nekk ugiɤ

234-Aɤerbal ṭulkas ad yesdewwiḥ gar lejfun

Tameddit ad iεelleq di tarkist

235-Akken teɤli zzerriεa ad temɤi

236-Wwet uzzal madam yeḥma

237-Wwet izrem s aqerru

238-Ur ttaḍsa deg wudem n umehbul

239-Ur ttweṣṣi agujil ɤef imeṭṭamen

240-Ala idurar ur nettemlil ara

241-Awal i t-iferrun d awal

242-Ndama tettas-d d taneggarut

